
				এই পাতাটির মুদ্রণ সংশোধন করা প্রয়োজন। 
করুণ।
অপরাহুে ধূলিচ্ছন্ন নগরীর পথে বিষম লোকের ভিড় ; কৰ্ম্মশালা হ’তে ফিরে চলিয়াছে ঘরে পরিশ্রান্ত জন ; বঁাধমুক্ত তটিনীর স্রোতের মতন উৰ্দ্ধশ্বাসে রথ-অশ্ব চলিয়াছে ধেয়ে ক্ষুধা আর সারথির কষাঘাত খেয়ে । হেনকালে দোকানীর খেলামুগ্ধ ছেলে কাটা ঘুড়ি ধরিবারে ছুটে বাহু মেলে । অকস্মাৎ শকটের তলে গেল পড়ি’ পাষাণ-কঠিন পথ উঠিল শিহরি’ । সহসা উঠিল শূন্যে বিলাপ কাহার, স্বগে যেন দয়াদেবী করে হাহাকার । উৰ্দ্ধপানে চেয়ে দেখি স্থলিতবসনা লুটায়ে লুটায়ে ভূমে কাদে বারাঙ্গনা।
২৪শে চৈত্র, ১৩০৩ }

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:৫৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

